
Shri Vishvadharma Abhyudayam

ಶ್ರೀ ವಿಶ್ವಧರ್ಮಾಭ್ಯುದಯಂ

(ದ್ರುತವಿಲಂಬಿತವೃತ್ತಂ)
ಸಕಲವಿಶ್ವತಮೋ ವಿನಿವಾರಯನ್
ನಿಖಿಲತಾಪಭಯಂ ಪ್ರಾವಲೋಪಯನ್ .

ಸುವಿಮಲೋಽಖಿಲವಿಶ್ವಮಿದಂ ಧರನ್
ಜಯತಿ ವಿಶ್ವಸುಧರ್ಮಸುಧಾಕರಃ .. 1..
ವಿರತಿಯುಕ್ತಮುಮುಕ್ಷುಚಕೋರಕಾಃ
ವಿಮಲಭೂಮಸುಖಂ ಹಿ ಬುಭುಕ್ಷವಃ .
ಯಮನಿಶಂ ವಿಮಲಾಃ ಸಮುಪಾಸತೇ
ಜಯತಿ ವಿಶ್ವಸುಧರ್ಮಸುಧಾಕರಃ .. 2..
ಅಮಲಭೂಮಪರಾತ್ಮಸುಖಾಬ್ಧಿಜಃ
ಸಕಲಹೃತ್ಕುಮುದಂ ಸುವಿಕಾಸಯನ್ .

ವಿಷಯಶೂನ್ಯಸುಖಂ ವಿತರನ್ಮುದಾ
ಜಯತಿ ವಿಶ್ವಸುಧರ್ಮಸುಧಾಕರಃ .. 3..
ಜಗತಿ ತತ್ತ್ವಮಸೀತಿ ಸುಬೋಧಯನ್
ಅಚಲಭೂಮಸುಖಂ ವಿದಧದ್ಭುವಿ .

ಸಕಲಜೀವವಿಮೋಕ್ಷಣಕಾರಣಂ
ಜಯತಿ ವಿಶ್ವಸುಧರ್ಮಸುಧಾಕರಃ .. 4..
ಸಕಲಧರ್ಮಕರೈಶ್ಚ ವಿರಾಜಿತಂ
ಅಖಿಲಸೌಖ್ಯನಿಧಿಂ ಪರಮಾವಧಿಂ .

ಭಜತ ರೇ ನಿಜಸೌಖ್ಯವಿಲೋಲುಪಾಃ
ಜಯತಿ ವಿಶ್ವಸುಧರ್ಮಸುಧಾಕರಃ .. 5..
ಇತಿ ಶ್ರೀಮತ್ ಪರಮಹಂಸಪರಿವ್ರಾಜಕಾಚಾರ್ಯ ಸದ್ಗುರು ಭಗವಾನ್
ಶ್ರೀಧರಸ್ವಾಮೀಮಹಾರಾಜವಿರಚಿತಂ ಶ್ರೀವಿಶ್ವಧರ್ಮಾಭ್ಯುದಯಂ ಸಂಪೂರ್ಣಂ .

ಕಾರ್ತಿಕ ಶುದ್ಧ ಪೂರ್ಣಿಮಾ, ರಚನಾಸ್ಥಾನಂ ಮಂಗಳೂರು,ಮನ್ಮಥಸಂವತ್ಸರ

